
Annotatsiya: Ushbu maqolada XIX asr oxiri — XX asr boshlarida
Amudaryo bo‘limida mahr va galin puli miqdori arxiv hujjatlari asosida tahlil
qilingan. Qozilik hujjatlarida qayd etilgan ma’lumotlar asosida mahr va qalin
pulining miqdori, shakllari hamda ularning nikoh munosabatlaridagi o‘rni
yoritilgan. Shuningdek, ayrim to‘lovlarning o‘sha davr va hozirgi giymatlari
qiyosiy tahlil qgilingan.

Kalit so‘zlar: Amudaryo bo‘limi, mahr, qalin puli, nikoh, qozilik
hujjatlari, arxiv manbalari, ayollar, mulkiy munosabatlar.

Kirish (adabiyotlar sharhi). XIX asr oxiri — XX asr
boshlarida Amudaryo bo‘limida nikoh bilan bog‘lig mulkiy
munosabatlar tarixini o‘rganishda qozilik hujjatlari muhim manba
hisoblanadi. Mazkur hujjatlarda mahr va qalin pulining aniq
miqdori, to‘lov shakllari hamda nikoh tomonlarining kelishuvlariga
oid ma’lumotlar uchraydi. Mavjud tadqiqotlarda ushbu masala
ayrim jihatlardan yoritilgan bo‘lsa-da, Amudaryo bo‘limidagi mahr
va qalin puli miqdorini bevosita arxiv hujjatlari asosida giyosiy
tahlil qilish masalasi yetarlicha o‘rganilmagan.

Materiallar va uslublar. Tadgiqotning asosiy manbalarini
O‘zbekiston Milliy arxivi fondlarida saqlanayotgan qozilik
hujjatlari tashkil etadi. Jumladan, I-125 va I-1019-fondlarga oid
nikoh hujjatlaridan foydalanilgan. Tadgiqotda tarixiy-qgiyosiy,
manbashunoslik, statistik va miqdoriy tahlil usullaridan
foydalanildi.

Asosiy qism. Amudaryo bo‘limi hududida nikoh
munosabatlarida ayolga belgilangan mahr migdoriga oid
ma’lumotlar bir gancha arxiv hujjatlarida o‘z aksini topgan.
Jumladan, 1887-yilgi hujjatda Muhammad Uraz o‘z garindoshini
Amudaryo bo‘limi hududida yashovchi Yormuhammad ismli
kuyovga nikohlash paytida 200 tilla migdorida mahrga kelishilgani
gayd etilgan[1. B. 5]. Hujjatda kuyov Yormuhammad mazkur
mablag‘ning muayyan qismini bergani, qolgan qismini esa
keyinchalik to‘lashi aks etgan.

Mazkur hujjatda qayd etilgan 200 tilla miqgdoridagi galin puli
o‘sha davrdagi Xiva pul tizimida bir tilla o‘rtacha 4,53 gramm
og‘irlikka ega bo‘lganini hisobga olganda[2. B. 94], taxminan 906
gramm oltin giymatiga teng bo‘lgan. Mazkur migdor bugungi oltin
narxida taxminan 1,6 milliard so‘mlik giymatni tashkil etadi.


https://doi.org/10.66073/ReFocus-Conf/0910236
https://doi.org/10.66073/ReFocus-Conf/0910236
https://doi.org/10.66073/ReFocus-Conf/0910236

[(e]
N
o
N
(2]
=)
~
=2
=z

XALQARO ILMIY-AMALIY KONFERENSIYA

«O'ZBEKISTON OLIMA AYOLLARINING MAMLAKAT TARAQQIYOTIGA QO*SHAYOTGAN HISSASI»

1157

Amudaryo bo‘limi qozilik hujjatlarida keltirilgan nikohga oid ma’lumotlarni
o‘zaro giyosiy tahlil gilish mahr migdorini ham taxminan aniglash imkonini beradi.
Jumladan, 1903-yilgi hujjatda Nukus volosti fuqgarosi Qilichniyoz degan kishi
Bekmat qizi Safargulni 70 tilla mahr evaziga nikohiga olgani keltirilgan[3. B. 5].
Shuningdek, mazkur yilda Nukus volosti fugarosi Qudaybergan degan yigit Avaz
qgiziga 100 tilla mahr evaziga uylangani gayd etilgan[4. B. 8]. Ushbu ma’lumotlarni
boshqa qozilik hujjatlaridagi nikohga oid ma’lumotlar bilan giyoslaganda, XIX asr
oxirlarida Amudaryo bo‘limi hududida mahr migdori 90-100 tilla atrofida bo‘lgan,
deb taxmin qilish mumkin. Mazkur davrda Xiva xonligida qo‘llanilgan tilla
tangalarining bir donasi yuqoridagi hisobga ko‘ra, o‘rtacha 4,53 gramm og‘irlikka
ega bo‘lganini hisobga olganda, 90 tilla 407,7 gramm, 100 tilla esa 453 gramm
oltinga teng keladi. Agar biz buni bugungi kundagi giymat bilan solishtiradigan
bo‘lsak, O‘zbekiston Respublikasi Markaziy bankining 2026-yil 28-sentabrdagi
oltin quymalari narxi asosida hisoblanganda, mazkur migdor 732-813 million
so‘mni tashkil etadi. Demak, tarixiy hujjatlardagi ma’lumotlar XIX asrda Amudaryo
bo‘limi hududida nikoh munosabatlarida belgilangan mahr miqdori ayrim hollarda
sezilarli darajada katta mulkiy giymatga ega bo‘lganini ko‘rsatadi.

Ushbu ragamlar Amudaryo bo‘limida mahrni ramziy miqdor, deb
bo‘lmasligini ko‘rsatadi. Ayni paytda mahr miqdori oilaning iqtisodiy imkoniyati,
ijtimoiy mavqei va nikohdagi tomonlarning kelishuviga qarab farq gilgan bo‘lishi
mumkin. Shuning uchun 70, 100 yoki 200 tilloni barcha oilalar uchun umumiy
me’yor sifatida emas, balki arxiv hujjatlarida qayd etilgan aniq holatlar sifatida
baholash lozim.

Nikoh munosabatlarida mahr bilan birga galin puli tushunchasi ham mavjud
bo‘lib, ikkalasini bir-biridan farglash muhim. Mahr shariat tomonidan belgilangan
ayolning o‘ziga tegishli mulkiy ta’minoti hisoblanadi[5. B. 58]. Qalin puli esa urf-
odat yuzasidan gizning ota-onasiga beriladigan mulk hisoblanadi. Demak, qalin
pulining shariatga umuman daxli yo‘q.

Arxiv hujjatlarida galin molining ham miqdori va shakli turlicha bo‘lganini
ko‘rishimiz mumkin. Ba’zida pul bilan berilgan bo‘lsa, ayrim hollarda chorva
mollari, kiyim-kechak va boshqa ashyolar ko ‘rinishida belgilangan. Masalan, 1905—
1906-yillarga oid hujjatda nikoh munosabati bilan 60 qo‘y, 6 chopon va 177 so‘m
miqdorida qalin moli belgilangani qayd etilgan[6. B. 1]. Agar biz ushbu 177
so‘mning mazkur davrdagi tillodagi giymatini hisoblaydigan bo‘lsak, 143 tilloga
teng bo‘ladi. Chunki hujjatlarda 1 tilla 1 so‘m, 24 tiyinga to‘g‘ri kelgan[7. B. 3].
Bugungi kunda 143 tilloning giymati 1 788 400 so‘mga teng. Agar 60 ta qo‘yni
bunga qo‘shsak, taxminan 2 mirdga yaqin pul bo‘ladi.

Shuningdek, 1915-yilga oid Bibazar volosti qozisi hujjatlarida 150 tilla galin
puli evaziga unashtirish bilan bog‘liq ma’lumotlar keltirilgan. Hozirgi paytda
mazkur migdor 1 215 319 800 so‘mni tashkil giladi. Aynigsa, qozoq jamoalariga oid
arxiv hujjati diggatga sazovor. 1910-yilda Nukus volostida Xolmambet Rismambet
qozoq xalgining udumiga binoan Aldashbekni Ortigboy gizini fotihalab olish uchun
255 tilla qalin puli bermoqligi aytiladi. Keyinchalik kelin tomoni belgilangan
qalinga rozi bo‘lmagani sababli mazkur fotiha amalga oshmagani ta’kidlanadi[8. B.

15]. Hozirgi kunda 255 tillolik galin miqdori taxminan 2,07 mlrd so‘mni tashkil
etadi.

70, 90, 100 tilla kabi migdorlar o‘sha davrdagi nikoh munosabatlarida galin
puli oddiy ramziy to‘lov emas, balki oila uchun sezilarli igtisodiy ahamiyatga ega
bo‘lgan mulkiy majburiyat sifatida shakllanganini ko‘rsatadi. Boyroq oilalarda esa
qalin miqdori ancha yuqori bo‘lib, 150-255 tilloga yetishi mumkin bo‘lgan.

Aynigsa, 255 tilla miqdoridagi qalin qozoq jamoalariga oid hujjatda qayd
etilgani e’tiborga molik. Shu jihatdan, mavjud hujjatlardagi ma’lumotlar qozoq
jamoalarida qalin moli ayrim hollarda boshga qgayd etilgan nikoh to‘lovlariga
nisbatan ancha yuqori bo‘lganini ko‘rsatadi. Xususan, 150 tilla bilan bog‘liq Bibazar
volosti ma’lumoti va 255 tilla miqdoridagi Nukus volosti hujjati o‘zaro
giyoslanganda, qozoq jamoalari muhitida katta miqdordagi galin belgilash amaliyoti
mavjud bo‘lganini ko‘rish mumkin. Biroq arxiv hujjatlari soni cheklanganligi
sababli bu holatni barcha qozoq oilalari yoki boshga etnik jamoalar uchun umumiy
qoida sifatida baholash emas, balki mavjud manbalar asosida kuzatilgan xususiyat
sifatida qayd etish magsadga muvofig.

Umuman, arxiv materiallari Amudaryo bo‘limida qalin moli miqdori
jamoalar, oilalarning iqtisodiy imkoniyatlari va mahalliy urf-odatlarga qarab farq
gilganini ko‘rsatadi. Ayrim oilalarda qgalin chorva va kiyim-kechak kabi ashyoviy
shakllarda belgilangan bo‘lsa, nisbatan boy oilalarda uning migdori o‘nlab va hatto
yuzlab tilloni tashkil etgan. Shuning uchun 90-100 tilla atrofidagi miqdorni o‘rtacha
yoki nisbatan oddiyroq holatlar uchun shartli ko‘rsatkich, 150255 tilloni esa yuqori
miqdordagi qalin puli misollari sifatida keltirish mumkin.

Shu o‘rinda ayollar tomonidan olingan mahr mablag‘lari fagat shaxsiy ehtiyoj
va manfaatlar uchun sarflangan, degan xulosaga kelish to‘g‘ri bo‘lmaydi. Mavjud
tarixiy manbalar mazkur mablag‘larning ayrim hollarda oilaviy ehtiyojlarni
ta’minlash, shuningdek, xayriya va savobli ishlarga yo‘naltirilganini ko‘rsatadi.
Xususan, bir qator qo‘lyozma va toshbosma asarlarni o‘rganish jarayonida ularning
hoshiyalarida ayrim kitoblarning ayollar tomonidan madrasalarga vaqf gilingani
haqidagi qaydlar uchraydi[9. B. 18]. Bu kabi ma’lumotlar ayollarning o‘z
tasarrufidagi mulk va mablag‘larni ilm-ma’rifat rivojiga yo‘naltirishda ham
muayyan o ‘rin tutganini ko ‘rsatadi.

Shuningdek, XIX asr oxiri — XX asr boshlarida Amudaryo bo‘limi hududidagi
ayollarni fagat uy-ro‘zg‘or ishlari va farzand tarbiyasi bilan cheklangan ijtimoiy
qatlam sifatida tasavvur gilish ham biryoqlama yondashuv bo‘ladi. Manbalarda
ayollarning ayrim ta’lim muassasalari, jumladan, maktab va madrasalarda ta’lim
olgani hagida ma’lumotlar uchraydi. Bundan tashqari, ayollar o‘rtasida diniy-
ma’rifiy mazmundagi yig‘inlar va va’zxonlik an’analari ham mavjud bo‘lgan bo‘lib,
bunday tadbirlarga otinoyilar boshchilik gilgan.

Demak, mavjud manbalar Amudaryo bo‘limi hududidagi ayollarning
jamiyatdagi mavgei va faoliyatini fagat oilaviy hayot bilan bog‘lab izohlash yetarli
emasligini ko‘rsatadi. Ularning o°z tasarrufidagi mablag® va mulklardan
foydalanishi, vaqf amaliyotida ishtirok etishi, ta’lim olishi hamda ma’rifiy
tadbirlarda gatnashishini ayollarning o‘sha davr ijtimoiy-madaniy hayotidagi faol
ishtirokini ko‘rsatuvchi muhim jihatlardan biri sifatida baholash mumkin.

Xulosa. Arxiv hujjatlari XIX asr oxiri — XX asr boshlarida Amudaryo
bo‘limida mahr va qalin puli nikoh munosabatlarining muhim mulkiy unsurlaridan
biri bo‘lganini ko‘rsatadi. Ularning miqdori va shakli turli oilalar hamda jamoalarda
bir xil bo‘lmagan. Shu sababli arxiv hujjatlarida gayd etilgan alohida holatlarni
umumiy me’yor sifatida emas, balki tarixiy jarayonning aniq ko‘rinishlari sifatida
baholash magsadga muvofiq. Kelgusida qozilik hujjatlarini kengroq jalb etish orqali
nikoh to‘lovlarining hududiy va ijtimoiy farglarini yanada chuqurroq tadqiq etish
mumkKin.

